
  యు ద్ధ కాం డ ము





తలఁ దెచ్చి సీతముం - దఱ నిలుపుటకు 

రావణుఁడుడిగింపు - రమణితోఁ బలుక 

నావిధంబున నది - యవనిజకడకుఁ 

దలయు విల్లును దెచ్చి - ధరణిపైనుంచి 

తొలఁగిపోయిన జగ -ద్ద్రోహి రావణుఁడు 

ఇది రాము మస్తకం - బిపుడె కెంధూళిఁ 

బొదివి యున్నది శరం - బులు విల్లుఁగనుము 

గుఱుతుగాఁ దలయెత్తి - కొసలెల్లఁదీఱ 

బరికించిచూచి చే - పట్టుము నన్ను 

గాఁక దీఱటన్న - కల్పితరామ     2990

రాకేందువదన మా - రామునిభామ


-: సీత యాశిరస్సును కనుఁగొని దుఃఖముచే మూర్ఛిల్లి రామునికొఱకై శోకించుట :- 


కనుఁగొని తలవెంట్రు - కల సోయగంబు 

తన తండ్రి యొసఁగు నౌ - దల మానికంబు 

పలుచని చెక్కులు - పాటలాధరము 

నెలవంక బొమలును - నిడుదకన్గవయు 

విల్లునమ్ములుచూచి - విభుఁడెకాఁదలఁచి

త్రెళ్ళి ధరిత్రి మూ - ర్ఛిల్లి వేతెలిసి 

"హా ! రామ ! హా ! నాథ'- యని పొగులుచును

వారిజానన సీత - వగల నిట్లనియె. 

"కైకేయి ! నీదు సం - కల్పంబు నీకు    3000 

చేకూడె నీవు కొ - ల్చినదె దైవంబు 

నోములన్న ను నీవు - నోచిన యవియె

